
	1. Արդարադատության նախարարություն
	24.12.2025թ.

	
	N/27.0.01/58714

	1. Նախագծի հավելվածի 1-ին կետում «կարգ» բառի կրկնությունից խուսափելու նպատակով առաջարկում ենք «կիրառման կարգը» բառերը փոխարինել «կիրառման հետ կապված հարաբերությունները» բառերով։
	Ընդունվել է

	2. Նախագծի հավելվածի 20-րդ կետում «պարբերկական» բառն անհրաժեշտ է փոխարինել «պարբերական» բառով։ 
	Ընդունվել է

	3. Նախագծի հավելվածի Աղյուսակ 1-ի «Միջինացված ժամանակահատված» սյունակում հստակեցման կարիք ունի «1 տարի և ձմեռ (հոկտեմբերի 1-ից մարտի 31-ը)» ժամկետը։ Մասնավորապես, պարզ չէ՝ «1 տարի և ձմեռ» ձևակերպմամբ նկատի է առնվում 1 ամբողջական տարի և ևս մեկ ձմե՞ռ, թե՞ միայն փակագծերում նշված ժամկետը։ 
	Ընդունվել է 
Նախագծում «1 տարի և ձմեռ (հոկտեմբերի 1-ից մարտի 31-ը)» բառերը փոխարինվել  են «1 տարի և ձմեռային  միջին ժամանակահատված (հոկտեմբերի 1-ից մարտի 31-ը)»  բառերով։


	ԵԶՐԱԿԱՑՈՒԹՅՈՒՆ 
ԵՎՐՈՊԱԿԱՆ ՄԻՈՒԹՅԱՆ ՕՐԵՆՍԴՐՈՒԹՅԱՆԸ ՆԱԽԱԳԾԻ ՀԱՄԱՊԱՏԱՍԽԱՆՈՒԹՅԱՆ ՈՐՈՇՄԱՆ ՎԵՐԱԲԵՐՅԱԼ
	

	1. Ներպետական օրենսդրության պահանջներին համապատասխանության վերաբերյալ. 
 «Նորմատիվ իրավական ակտերի մասին» օրենքի 6-րդ հոդվածի 1-ին մասի համաձայն՝ Պետական-իրավական փորձաքննությունը (այսուհետ` Փորձաքննություն) իրականացվում է Սահմանադրությանը և «Նորմատիվ իրավական ակտերի մասին» օրենքին, իսկ Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով (այսուհետ՝ Համաձայնագիր) նախատեսված մոտարկման շրջանակներում մշակված նախագծերի դեպքում՝ նաև սույն հոդվածի 5-րդ մասի 1-ին կետում նշված Եվրոպական միության օրենսդրությանը նորմատիվ իրավական ակտի նախագծի համապատասխանությունը որոշելու նպատակով: 
Նույն հոդվածի 5-րդ մասի համաձայն՝ Համաձայնագրով նախատեսված մոտարկման շրջանակներում մոտարկումն ապահովելու նպատակով մշակված նորմատիվ իրավական ակտի նախագծին կցվող հիմնավորումը ներառում է նաև առանձին նշում՝ 
1) Եվրոպական միության մոտարկման ենթակա օրենսդրության մասին, որը ներառում է մոտարկման ենթակա իրավական ակտի վերնագիրը, համարը, ընդունման տարին, ամիսը, ամսաթիվը և 
[bookmark: _Hlk207543759]2) ներկայացված նախագծի՝ Եվրոպական միության օրենսդրությանը համապատասխանեցման կամ մասնակի համապատասխանեցման (նաև չհամապատասխանեցման) պատճառների վերաբերյալ:
Սա հնարավորություն կտա Եվրոպական Միությանը հստակ պատկերացում ունենալ, թե արդյոք ստանձնած պարտավորությունները կատարվել են, և ինչ որակով: Նախագծի Հիմնավորման մեջ այս երկու կետերն էլ առկա են։
	Ընդունվել է

	2. Կոնվենցիայի բովանդակային համապատասխանելիության վերաբերյալ
Ընդհանուր առմամբ, նախագիծը միտված է Հայաստանի Հանրապետության կողմից շրջակա միջավայրի պաշտպանության և կենսաբազմազանության պահպանության ոլորտում ստանձնած միջազգային պարտավորությունների իրականացմանը։ Այն ուղղված է բուսականության և բնական էկոհամակարգերի վրա մթնոլորտային օդի աղտոտվածության բացասական ազդեցությունների կանխարգելմանը և վերահսկմանը՝ կրիտիկական մակարդակների և կրիտիկական բեռնվածության շեմերի սահմանման ու կիրառման միջոցով։ Նախագիծը նպաստում է էկոհամակարգերի պահպանությանը, դրանց կայուն գործունեության ապահովմանը և շրջակա միջավայրի նկատմամբ կանխարգելիչ ու գիտահեն կառավարման մեխանիզմների ամրապնդմանը։ Միաժամանակ այն ստեղծում է իրավական և մեթոդաբանական հիմք օդի աղտոտիչների ազդեցության գնահատման, տարածական գոտիավորման և քարտեզագրման համար՝ հիմնված գիտական տվյալների և մոդելավորման մեթոդների վրա։
Նախագծով սահմանվում են մթնոլորտային օդի աղտոտվածության կրիտիկական մակարդակները և էկոհամակարգերի կրիտիկական բեռնվածության շեմերը՝ հատկապես ծծմբի երկօքսիդի (SO₂) և ազոտի օքսիդների (NOx) մասով, որոնք միջազգային պրակտիկայում դիտարկվում են բուսականության և բնական էկոհամակարգերի վրա առավել զգալի ազդեցություն ունեցող աղտոտիչներ։ Կարգավորվում են կրիտիկական բեռնվածության հաշվարկման, գնահատման և գերազանցման մեթոդաբանությունները, կիրառվում են զանգվածային հաշվեկշռի, էմպիրիկ ուսումնասիրությունների և մոդելավորման մոտեցումներ, ինչպես նաև ամրագրվում են տվյալների որակի ապահովման և պարբերական թարմացման պահանջները։ Այս դրույթները նպաստում են էկոհամակարգերի վիճակի վաղ հայտնաբերմանը, վտանգների գնահատմանը և համապատասխան կանխարգելիչ միջոցառումների կիրառմանը։ Միաժամանակ, Նախագիծը չի ներառում մթնոլորտային օդի որակի կառավարման ամբողջական քաղաքականության շրջանակը։ 
	Ընդունվել է

	Եզրակացություն
Ընդհանուր հաշվով, նախագիծը ստեղծում է բուսականության և բնական էկոհամակարգերի պաշտպանության համար նախատեսված կրիտիկական մակարդակների և կրիտիկական բեռնվածության շեմերի կիրառման ամուր իրավական և մեթոդաբանական հիմք և նպաստում է մթնոլորտային օդի աղտոտվածության ազդեցությունների կառավարման կարողությունների զարգացմանը Հայաստանում։ Միևնույն ժամանակ, մթնոլորտային օդի որակի կառավարման լիարժեք, ամբողջական և կայուն համակարգի ձևավորման համար նպատակահարմար է, որ տվյալ նախագիծը դիտարկվի որպես ավելի լայն կարգավորումների փաթեթի բաղկացուցիչ մաս՝ լրացվելով այլ ոլորտային իրավական և քաղաքական գործիքներով։
Ընդհանուր առմամբ, Նախագիծը լիարժեք տեղայնացնում է Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ «Շրջակա միջավայրի օդի որակի և Եվրոպայի համար ավելի մաքուր օդի վերաբերյալ» հրահանգի 14-րդ հոդվածով սահմանված I-ին հավելվածի 3-րդ բաժինը։
	Ընդունվել է

	2. ՀՀ ԳԱԱ Էկոլոգանոոսֆերային հետազոտությունների կենտրոն
	09.12.2025թ.

	
	NԵ/237

	1. Նախագիծը կենտրոնանում է միայն ծծմբի և ազոտի միացությունների վրա, բայց անտեսում է այլ աղտոտիչներ (օրինակ՝ NH3, PM, O3), որոնք նույնպես ազդում են էկոհամակարգերի վրա։ Ավելին, հիմնավորման փաստաթղթում բերված է, որ նախագիծը ներառում է աղտոտող (վնասակար) նյութերի կրիտիկական մակարդակների սահմանում՝ համաձայն ICP Vegetation և համապատասխան ԵՄ ուղեցույցերի։ Համաձայն ICP Vegetation ուղեցույցերի, բացի SO2-ի (ծծմբի երկօքսիդ) և NOx (ազոտի օքսիդների) մոնիթորինգի  են ենթակա նաև ծանր մետաղները և որոշ օրգանական աղտոտիչներ։ Հարց է առաջանում, ինչու՞ է  տվյալ կարգը վերաբերվում միայն SՕ2-ի (ծծմբի երկօքսիդ) և NOx (ազոտի օքսիդների)։

	Չի ընդունվել
 ՀՀ-ԵՄ ՀԸԳՀ ճանապարհային քարտեզով սաhմանված մոտարկման ենթակա Եվրոպական պառլամենտի և Խորհրդի 2008 թվականի մայիսի 21–ի 2008/50/ԵՄ «Մթնոլորտային օդի որակի ու Եվրոպայում առավել մաքուր օդի մասին», ինչպես նաև  այդ հրահանգը փոփոխող Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ «Շրջակա միջավայրի օդի որակի և Եվրոպայի համար ավելի մաքուր օդի վերաբերյալ» հրահանգներով սահմանվում են միայն ազոտի օքսիդների (NOx) և ծծմբի օքսիդի (SO2) կրիտիկական մակարդակները, ավելին՝ հիմնավորման մեջ կրիտիկական մակարդակների համար հիմք է ընդունվել միայն ԵՄ դիրեկտիվը, իսկ Գյոթեբուրգյան արձանագրությունը, ինչպես նաև Գյոթեբուրգյան արձանագրության տեղայնացման շրջանակներում UNECE ICP (International Cooperative Programmes) գիտական հանրույթի կողմից մշակված մեթոդաբանությունները՝ (ICP Forests, ICP Waters, ICP Vegetation, ICP Modelling and Mapping) հիմք են հանդիսացել  կրիտիկական բեռնվածության սահմանման համար։  



	2. Չկան կոնկրետ տվյալներ Հայաստանի էկոհամակարգերի համար հարմարեցված կրիտիկական մակարդակների մասին (օրինակ տեղումների տվյալներով պայմանավորված և հաշվարկաված արժեքներ)։ Աղյուսակ 1-ը օգտագործում է ընդհանուր ԵՄ չափանիշներ՝ առանց տեղայնացման։
	Չի ընդունվել
Համաձայն ՀՀ-ԵՄ ՀԸԳՀ ճանապարհային քարտեզով սաhմանված մոտարկման ենթակա Եվրոպական պառլամենտի և Խորհրդի 2008 թվականի մայիսի 21–ի 2008/50/ԵՄ «Մթնոլորտային օդի որակի ու Եվրոպայում առավել մաքուր օդի մասին», ինչպես նաև  այդ հրահանգը փոփոխող Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ «Շրջակա միջավայրի օդի որակի և Եվրոպայի համար ավելի մաքուր օդի վերաբերյալ» հրահանգներով սահմանված  պահանջների՝ ՀՀ օրենսդրությունը մոտարկվում է ԵՄ օրենսդրությունը և տեղայնացնում է մթնոլորտային օդի որակի գնահատման ստանդարտները ինչպես մարդու առողջության համար հնարավոր ազդեցությունները գնահատելու (Կառավարության 2025 թվականի օգոստոսի 14-ի N 1142-Ն որոշում), այնպես էլ բնական էկոհամակարգերի համար հնարավոր ազդեցությունները գնահատելու համար։ Մթնոլորտային օդի որակի գնահատման չափանիշներն բնական էկոհամակարգերի համար սահմանվում է կրիտիկական մակարդակներով, որն անհրաժեշտ է տեղայնացնել առանց նախապայմանների և պետք է ընկալել որպես մթնոլորտային օդում աղտոտող (վնասակար) նյութերի պարունակության մակարդակ, որը գերազանցելու դեպքում անմիջական վնասակար ներգործության կենթարկվեն բույսերը և բնական էկոհամակարգերը։

	3. Նշվում է, մթնոլորտային օդում առկա աղտոտող (վնասակար) նյութերից առաջացած նստվածքների, մթնոլորտ աղտոտող (վնասակար) նյութերի արտանետումների և կրիտիկական բեռնվածության հաշվարկների համար կիրառվող տվյալները ենթակա են պարտադիր որակային ապահովման և որակի վերահսկման (QA/QC)՝ համաձայն Միավորված ազգերի կազմակերպության Եվրոպական տնտեսական հանձնաժողովի «Մեծ հեռավորությունների վրա օդի անդրսահմանային աղտոտման մասին» կոնվենցիայի Եվրոպական մոնիթորինգի և գնահատման ծրագրի/ Եվրոպական շրջակա միջավայրի Գործակալության (EMEP/EEA) օդի աղտոտիչների արտանետումների հաշվարկման ուղեցույցի։ Բայց չկան կոնկրետ պահանջներ կայանների քանակի, տվյալների հավաքագրման մասին։
	Չի ընդունվել
Սույն նախագծով սահմանվում են կրիտիկական մակարդակները և կրիտիկական բեռնվածության վերաբերյալ կարգը, հետևաբար սույն նախագծում կայանների քանակի, տվյալների հավաքագրման մասին դրույթներ սահմանելու անհրաժեշտությունը բացակայում է։ Կրիտիկական մակարդակները չափելու մեթոդաբանությունը, կայանների կամ նմուշառման կետերի բաշխվածության, տեղադիրքի և քանակների միասնական չափանիշները սահմանված են 
Կառավարության 2025 թվականի օգոստոսի 14-ի «Մթնոլորտային օդի որակի գնահատման չափանիշների, աղտոտվածության չափման մեթոդների և ստանդարտացված չափման մեթոդների, ինչպես նաև աղտոտվածության չափման կայանների տեղադիրքերի և քանակների միասնական չափանիշների վերաբերյալ կարգը հաստատելու մասին»N 1142-Ն որոշմամբ։ 

	4. Հիմնավորման մեջ ասվում է, որ կարգը ի թիվս այլ չափորոշիչների ներառում է «տարածական քարտեզագրման և մոնիթորինգի պահանջներ՝ համապատասխան EMEP/UNECE պահանջներին» և այդուհանդերձ չի սահմանում և հիմնավորում տարածական քարտեզագրման մեթոդները, ի տարբերություն մյուս հաշվարկների, որոնք ներկայացվում են ավելի մանրամասն բանաձևով, սակայն առանց հղումների։ Անգամ եթե Նախագծի հիմնավորման մեջ նշվում են կարգի մշակման համար հիմք ծառայացող մեթոդաբանությունները, կարգում ցանկալի է ունենալ ներկայացվող հաշվարկային մոտեցումների հղումները։ Իսկ տարածական քարտեզագրման մեթոդների հիմնավորումը և ներկայացումը անպայման պետք է ներառվի կարգի մեջ ի թիվս մյուս հաշվարկային մոտեցումների։
	Չի ընդունվել
Սույն նախագծով սահմանվում է կրիտիկական մակարդակները բնական էկոհամակարգերի համար և կրիտիկական բեռնվածության սահմանման, կրիտիկական բեռնվածության շեմի հաշվարկման մեթոդաբանությունները, եղանակները, հստակ բանաձևեր։ Նախագծով նշվում է նաև, որ կրիտիկական բեռնվածության շեմերը տարբեր բնական էկոհամակարգերի համար սահմանելուց հետո իրականացվում է տարածական քարտեզագրում։ Տարածական քարտեզագրում իրականացնելու համար մեթոդներ սահմանելու կամ հաշվարկներ սահմանելու անհրաժեշտությունը բացակայում է, քանի որ իրականացվում է ցուցանիշի տարածական բաշխում ւստ էկոհամակարգերի, առավել ևս տարածական քարտեզագրում իրականացվում է ինչպես հստակ ցուցանիշի առկայության դեպքում, այնպես էլ մոդելավորման գործիքակազմի կիրառման դեպքում։

	5. Չկան հստակ պարտականություններ, ժամանակացույց, մոնիթորինգի և հաշվետվության մեխանիզմներ, բացի այդ բացակայում է պատասխանատվության սահմանումը։ Չկան սանկցիաներ կամ մարմիններ, որոնք կվերահսկեն կիրառումը։
	Չի ընդունվել
Հայաստանի Հանրապետությունում մթնոլորտային օդի որակի պետական մոնիթորինգն իրականացնում է ՇՄՆ «Հիդրոօգերևութաբանության և մոնիթորինգի կենտրոն» ՊՈԱԿ-ը (այսուհետ՝ մասնագիտական կառույց)՝ համաձայն Կառավարության 2025 թվականի դեկտեմբերի 25-ի «Մթնոլորտային օդի պետական մոնիթորինգի իրականացման, ստացված տվյալների հավաքման, վերլուծության, գնահատման և տեղեկատվության տրամադրման կարգը և մոնիթորինգի ցուցանիշները հաստատելու մասին» N 1958-Ն որոշման։ Կրիտիկական բեռնվածության հաշվարկման, բեռնվածության շեմերի սահմանման համար կարող են իրականացնել գիտահետազոտական ինստիտուտները կամ ոլորտային մասնագիտացված կառույցը՝ ՇՄՆ «Հիդրոօդերևութաբանության և մոնիթորինգի կենտրոն» ՊՈԱԿ-ը։ Տվյալների հիման վրա մշակվում են նպատակային, հասցեական քաղաքականություններ։ Հետևաբար նախագծով պարտականությունների, իմոնիթորինգի և հաշվետվության մեխանիզմներ, ինչպես նաև պատասխանատվության, վերահսկողության սահմանման անհրաժեշտությունը  բացակայում է,  առավել ևս  կրիտիկական բեռնվածության հաշվարկներ իրականացնելու  հստակ պարտավորություն որևէ կառույցի վրա դրված չէ։


	6. Նախագիծն անիրատեսական է դառնում, երբ չկան տնտեսական հաշվարկներ, ավելին նշված է, որ լրացուցիչ միջոցներ չեն պահանջվում, սակայն մոնիթորինգի, գիտական հետազոտությունների, քարտեզագրման և տվյալների հավաքագրման համար կպահանջի բյուջե, ինչը հաշվարված չէ։
Ամփոփելով նշենք, որ հույժ կարևոր սույն նախագծի արդյունավետ կիրառումը պահանջում է նախագծում իրականացնել որոշ առանցքային լրացումներ, մասնավորապես՝ տվյալների աղբյուրների և մոնիթորինգի համակարգի, իրականացման ինստիտուցիոնալ պատասխանատվության սահմանման, կիրառման և վերահսկողական մեխանիզմների, ֆինանսնական ազդեցության և տեխնիկական կարողությունների և իրականացման փուլերի մշակման առումներով։
	Չի ընդունվել
Սույն նախագծով սահմանվում է կրիտիկական մակարդակները ազոտի օքսիդների (NOx) և ծծմբի օքսիդի (SO2) կրիտիկական աղտոտիչների համար, որոնց սահմանային արժեքների գերազանցման դեպքում կարող են վնասվել բույսերը և բնական էկոհամակարգերը, ինչպես նաև սահմանվում են կրիտիկական բեռնվածության համար հաշվարկման մեթոդաբանությունները, եղանակներն ու սկզբունքները, հետևաբար սույն նախագիծը չի ենթադրում և բովանդակային առումով չի պահանջում մոնիթորինգի, գիտական հետազոտությունների, քարտեզագրման և տվյալների հավաքագրման համար ֆինանսական գնահատականներ, ավելին՝ նախագիծը ներկայացվել է նաև ֆինանսների նախարարություն և առարկություններ կան դիտողություններ չեն ներկայացվել։


	3. Էկոնոմիկայի նախարարություն
	20.11.2025թ.

	
	N01/26553

	Առաջարկություններ և դիտողություններ չկան
	

	4. Հայաստանի ազգային ագրարային համալսարան
	20.11.2025թ.

	
	NԵ/ՀԶ/1675

	1. Նախագծի «Ընդհանուր դրույթներ» բաժնի 1-ին կետում «բնական էկոհամակարգեր» արտահայտությունը կարելի է փոխարինել «էկոհամակարգեր (բնական և ագրոէկոհամակարգ)»-ով, հաշվի առնելով ագրոէկոհամակարգերի աղտոտիչներով աղտոտվելու բացասական ազդեցության առաջնահերթությունը մարդու առողջության վրա:
	Չի ընդունվել
Հայաստանի Հանրապետության վարչապետի 2019 թվականի հունիսի 1-ի «Հայաստանի Հանրապետության և Եվրոպական Միության և ատոմային էներգիայի եվրոպական համայնքի ու դրանց անդամ պետությունների միջև կնքված համապարփակ և ընդլայնված գործընկերության համաձայնագրի կիրարկման ճանապարհային քարտեզը հաստատելու մասին» N 666-Լ որոշմամբ (այսուհետ՝ ՀՀ ԵՄ ՀԸԳՀ ճանապարհային քարտեզ) սաhմանված մոտարկման ենթակա Եվրոպական պառլամենտի և Խորհրդի 2008 թվականի մայիսի 21–ի 2008/50/ԵՄ «Մթնոլորտային օդի որակի ու Եվրոպայում առավել մաքուր օդի մասին», ինչպես նաև  այդ հրահանգը փոփոխող Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ «Շրջակա միջավայրի օդի որակի և Եվրոպայի համար ավելի մաքուր օդի վերաբերյալ» հրահանգներով կրիտիկական մակարդակը սահմանվում է բնական էկոհամակարգերի համար։ 

	2. Նկատի ունենալով այն փաստը, որ մեր հանրապետությունում առավել վտանգավոր աղտոտիչներ են համարվում ծանր մետաղները, կարևոր է «Կրիտիկական մակարդակները և կրիտիկական բեռնվածության սահմանման սկզբունքները» բաժնում մթնոլորտային աղտոտման ազդեցության գնահատման համար սահմանել նաև ծանր մետաղների կրիտիկական մակարդակները:
	Չի ընդունվել
 ՀՀ ԵՄ ՀԸԳՀ ճանապարհային քարտեզով սաhմանված մոտարկման ենթակա Եվրոպական պառլամենտի և Խորհրդի 2008 թվականի մայիսի 21–ի 2008/50/ԵՄ «Մթնոլորտային օդի որակի ու Եվրոպայում առավել մաքուր օդի մասին», ինչպես նաև  այդ հրահանգը փոփոխող Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ «Շրջակա միջավայրի օդի որակի և Եվրոպայի համար ավելի մաքուր օդի վերաբերյալ» հրահանգներով սահմանված են միայն ազոտի օքսիդների (NOx) և ծծմբի օքսիդի (SO2) կրիտիկական մակարդակները։


	3. «Կրիտիկական մակարդակները և կրիտիկական բեռնվածության սահմանման սկզբունքները» բաժնի 7-րդ կետում օգտագործված «հողի թթվայնացում» արտահայտությունը փոխարինել «հողի թթվայնության ավելացում» արտահայտությամբ:
	Ընդունվել է

	4. Ամբողջ փաստաթղթում «էվտրոֆիկացում» բառը փոխարինել «էվտրոֆացում» տերմինով, 
	Ընդունվել է

	5. բացի այդ նմանատիպ տերմինաբանական թերություններ առկա են նաև նախագծի հիմնավորման մեջ, օրինակ՝ «…մթնոլորտային օդի աղտոտվածության ազդեցությունը բնական էկոհամակարգերի, բուսականության և հողի քիմիական կայունության վրա…»-ը ձևակերպել հետևյալ կերպ. «…մթնոլորտային օդի աղտոտվածության ազդեցությունը բնական էկոհամակարգերի և ագրոէկոհամակարգերի կայունության վրա (բուսականություն, ջուր, հող և այլն)…»:
	Չի ընդունվել 
ՀՀ ԵՄ ՀԸԳՀ ճանապարհային քարտեզով սաhմանված մոտարկման ենթակա Եվրոպական պառլամենտի և Խորհրդի 2008 թվականի մայիսի 21–ի 2008/50/ԵՄ «Մթնոլորտային օդի որակի ու Եվրոպայում առավել մաքուր օդի մասին», ինչպես նաև  այդ հրահանգը փոփոխող Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ «Շրջակա միջավայրի օդի որակի և Եվրոպայի համար ավելի մաքուր օդի վերաբերյալ» հրահանգներով կրիտիկական մակարդակը սահմանվում է բնական էկոհամակարգերի համար։

	6. Նախագծում ներկայացված ծծմբի և ազոտի սահմանային թույլատրելի մակարդակի և կրիտիկական բեռնվածության շեմը նախանշելիս անհրաժեշտ ենք համարում նաև սահմանել ածխածնի օքսիդների (CՕ, CՕ2) և ֆրեոն գազերի (FCL2), (F2CL3) սահմանային կրիտիկական մակարդակը և կրիտիկական բեռնվածության շեմը: Նշված գազերը նույնպես էական բացասական ազդեցություն են թողնում, ինչպես կլիմայի Գլոբալ փոփոխության, այնպես էլ օզոնի (Օ3) շերտի քայքայման վրա: 
	Չի ընդունվել։
Նախագծի մշակման համար հիմք է հանդիսացել Եվրոպական պառլամենտի և Խորհրդի 2008 թվականի մայիսի 21–ի 2008/50/ԵՄ «Մթնոլորտային օդի որակի ու Եվրոպայում առավել մաքուր օդի մասին» հրահանգի 14-րդ հոդվածը, ինչպես նաև այդ հրահանգը փոփոխող Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ «Շրջակա միջավայրի օդի որակի և Եվրոպայի համար ավելի մաքուր օդի վերաբերյալ» հրահանգի բովանդակային առումով համապատասխանող 14-րդ հոդվածը, ինչպես նաև ՄԱԿ-ի Եվրոպական տնտեսական հանձնաժողովի «Մեծ հեռավորությունների վրա օդի անդրսահմանային աղտոտվածության մասին» կոնվենցիայի (CLRTAP) «Թթվայնացման, էվտրոֆիկացիայի և գետնամերձ օզոնի նվազեցման մասին» Գյոթեբորգի արձանագրության դրույթները։ 
Համաձայն ԵՄ դիրեկտիվների՝ սահմանված են միայն ազոտի օքսիդների (NOx) և ծծմբի օքսիդի (SO2) կրիտիկական մակարդակները։
Նախագծում կրիտիկական բեռնվածության շեմի վերաբերյալ դրույթները համահունչ են Գյոթեբորգի արձանագրության դրույթներին, քանի որ ԵՄ օրենսդրությամբ չկա սահմանված «կրիտիկական բեռնվածվածություն հասկացություն» և դրա հետ պայմանավորված այլ կարգավորումներ։ 
Կրիտիկական բեռնվածության հաշվարկման համար հիմք է հանդիսանում աղտոտիչների նստվածքների ազդեցությունը  բնական էկոհամակարգի համար։ Որպես աղտոտվածության երկարաժամկետ ազդեցություն բնական էկոհամակարգի վրա դիտարկվում է ազոտի և ծծումբի նստվածքների երկարաժամկետ ազդեցությունները։  Ավելին՝  Եվրոպայում իրականացված ուսումնասիրությունները ցույց են տվել, որ ծծմբի և ազոտի միացությունների տեղումներն են հանդիսանում  էկոհամակարգերի թթվայնեցման և էվտրոֆացման հիմնական պատճառ, ինչպես նաև կարող են ազդել հսկայական տարածքների վրա, անկախ աղտոտման աղբյուրի հեռավորությունից։ 

	5. Բնապահպանության և ընդերքի տեսչական մարմին
	21.11.2025թ.

	
	N01/29.1/1/10059

	Առաջարկություններ և դիտողություններ չկան։
	

	6. Ֆինանսների նախարարություն
	28․11․2025թ․

	
	01/11-1/26882

	Առաջարկություններ և դիտողություններ չկան։
	

	7.Տարածքային կառավարման և ենթակառուցվածքների նախարարություն
	24.11.2025թ.

	7. 
	NԴԽ/26.2/40208

	Առաջարկություններ և դիտողություններ չկան։
	

	8. Վարչապետի աշխատակազմի տեսչական մարմինների աշխատանքների համակարգման գրասենյակ

	21.11.2025թ.

	
	N/48.95/37946

	1. Հաշվի առնելով այն, որ Նախագծի ընդունումը պայամանվորված է «Մթնոլորտային օդի պահպանության մասին» օրենքի 5-րդ հոդվածի 1-ին մասի 4-րդ կետով, որի համաձայն՝ մթնոլորտային օդի պահպանության բնագավառում Կառավարությունը հաստատում է մթնոլորտային օդի աղտոտվածության կրիտիկական մակարդակի և կրիտիկական բեռնվածության շեմի վերաբերյալ կարգը, իսկ նույն օրենքի 4-րդ հոդվածի 1-ին մասի 28-րդ կետի համաձայն՝ աղտոտվածության կրիտիկական մակարդակը մթնոլորտային օդում աղտոտող (վնասակար) նյութերի պարունակության մակարդակն է, որը գերազանցելու դեպքում անմիջական վնասակար ներգործության կենթարկվեն մարդիկ, բույսերը և էկոհամակարգերը՝ անհասկանալի է, թե ինչու են Նախագծում սահմանվում միայն բուսականության և բնական էկոհամակարգերի վրա մթնոլորտային աղտոտման ազդեցության գնահատման համար աղտոտող (վնասակար) նյութերի կրիտիկական մակարդակները: 











	Ընդունվել է
Պարզաբանում
Նախագծում կրիտիկական մակարդակի սահմանման համար հիմք է հանդիսացել ՀՀ ԵՄ ՀԸԳՀ ճանապարհային քարտեզով սաhմանված` մոտարկման ենթակա  Եվրոպական պառլամենտի և Խորհրդի 2008 թվականի մայիսի 21–ի 2008/50/ԵՄ «Մթնոլորտային օդի որակի ու Եվրոպայում առավել մաքուր օդի մասին», ինչպես նաև այդ հրահանգը փոփոխող Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ «Շրջակա միջավայրի օդի որակի և Եվրոպայի համար ավելի մաքուր օդի վերաբերյալ» հրահանգով սահմանված դրույթները։ 
Միաժամանակ հայտնում եմ, որ շրջակա միջավայրի նախարարության կողմից մշակվել և սահմանված կարգով շրջանառվում է «Մթոլորտային օդի պահպանության մասին» օրենքում փոփոխություններ և լրացումներ կատարելու մասին» օրենքի նախագիծը (այսուհետ՝ օրենքի նախագիծ), որով նախատեսվում է  «կրիտիկական մակարդակ» հասկացությունը խմբագրել՝ համապատասխանեցնելով ԵՄ հրահանգին։ Ներկայումս  օրենքի նախագիծը շրջակա միջավայրի նախարարի 2025 թվականի հոկտեմբերի 13-ի N 1/05.1/11630 գրությունով ներկայացվել է  ԱԺ տարածքային կառավարման, տեղական ինքնակառավարման, գյուղատնտեսության և շրջակա միջավայրի պահպանության հարցերի մշտական հանձնաժողովի քննարկմանը Վարչապետի 2024 թվականի հունիսի 17-ի N01152 հանձնարարականի շրջանակներում։ 

	2․ Ընդ որում, նշված մակարդակները սահմանվում են միայն SO2-ի (ծծմբի երկօքսիդ) և NOx-ի (ազոտի օքսիդների) նյութերի համար, մինչդեռ ըստ հանրագիտական տեղեկատվության, կան նաև օդի այլ հիմնական աղտոտիչներ:
	Չի ընդունվել
Նախագծում կրիտիկական մակարդակներ սահմանված են միայն ծծմբի երկօքսիդի և ազոտի երկօքսիդի համար՝ հիմք ընդունելով  ճանապարհային քարտեզով սաhմանված` մոտարկման ենթակա  Եվրոպական պառլամենտի և Խորհրդի 2008 թվականի մայիսի 21–ի 2008/50/ԵՄ «Մթնոլորտային օդի որակի ու Եվրոպայում առավել մաքուր օդի մասին» հրահանգի 14-րդ հոդվածը, ինչպես նաև այդ հրահանգը փոփոխող Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ «Շրջակա միջավայրի օդի որակի և Եվրոպայի համար ավելի մաքուր օդի վերաբերյալ» հրահանգի 14-րդ հոդվածը։

	9. Երևանի քաղաքապետարան
	25.11.2025թ.

	
	N01/159166

	Առաջարկություններ և դիտողություններ չկան
	

	10. Գիտությունների ազգային ակադեմիա
	21.11.2025թ.

	
	NԵ/220

	ՀՀ ԳԱԱ Բնական գիտությունների բաժանմունքի ինստիտուտները և կենտրոնները  ժամկետի սղության պատճառով չեն կարող տրամադրել կարծիք վերոնշյալ նախագծի վերաբերյալ։
	Ընդունվել է

	11. Երևանի պետական համալսարան
	21.11.2025թ․

	
	N01/2272

	Առաջարկություններ և դիտողություններ չկան
	




